
Tillaga borgarráðsfulltrúa Sjálfstæðisflokksins, Viðreisnar og Framsóknarflokksins 
forgangsröðun snjallborgarverkefna Reykjavíkurborgar - MSS26090054

Lagt er til að borgarráð samþykki að fela þjónustu- og nýsköpunarsviði að forgangsraða þeim 
snjallborgartækifærum sem fram koma í minnisblaði sviðsins, dags. 28. september 2026, út 
frá kostnaði, ávinningi og tæknilegum forsendum. Sviðinu verði jafnframt falið að upplýsa 
borgarráð um niðurstöður forgangsröðunar og framgang verkefnanna.

Greinargerð:

Í minnisblaði þjónustu- og nýsköpunarsviðs, dags. 28. september 2026, um kortlagningu og 
forgangsröðun snjallborgartækifæra Reykjavíkur er gerð grein fyrir þróun snjallborgarlausna á 
Norðurlöndum og sjö mögulegum verkefnum sem gætu nýst Reykjavíkurborg við að bæta 
þjónustu við íbúa, auka hagkvæmni í rekstri og styðja við sjálfbæra borgarþróun.

Verkefnin snúa meðal annars að snjöllum ljósastýringum, sameiginlegum IoT-innviðum, 
rauntímagögnum um samgöngur, stafrænu líkani borgarinnar, fyrirbyggjandi viðhaldi, 
véllæsilegum gögnum um gatnakerfið og nýtingu gagna frá tengdum ökutækjum í 
vetrarþjónustu.

Áður en ráðist verður í frekari þróun eða innleiðingu er mikilvægt að meta verkefnin með 
heildstæðum hætti. Við forgangsröðun verði horft til áætlaðs kostnaðar, vænts ávinnings fyrir 
íbúa og rekstur borgarinnar, tæknilegs innleiðanleika og tengingar við fyrirliggjandi verkefni og 
innviði Reykjavíkurborgar. Jafnframt verði skoðað hvort unnt sé að hefja afmörkuð 
tilraunaverkefni áður en ráðist verður í umfangsmeiri innleiðingu.

Sviðinu verði jafnframt falið að upplýsa borgarráð um niðurstöður forgangsröðunar ásamt því 
að leggja reglulega fram upplýsingar um framgang þeirra verkefna sem ráðist verður í.


